ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
2022 թվականի ապրիլի 5-ի որոշմամբ և հրապարակվում է
«Գնումների մասին» ՀՀ օրենքի 29-րդ հոդվածի համաձայն
Ընթացակարգի ծածկագիրը «ՀՀ ՊՆ-ԳՀԱՊՁԲ-22-9/30»
ՀՀ պաշտպանության նախարարության կարիքների համար` «Բժշկական պարագաների» ձեռքբերման նպատակով կազմակերպված «ՀՀՊՆ-ԳՀԱՊՁԲ-22-9/30» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 03.04.2022թ. ստացված հարցադրումը և դրա վերաբերյալ 05.04.2022թ. տրամադրված պարզաբանումը`

 Հարցադրում N 1`
Խնդրում եմ տրամադրել պարզաբանում ստորև բերված հարցերի վերաբերյալ

1. Արդյոք մատակարարվող ապրանքները պարտադիր պետք է ունենան արագ արձագանքման կոդ՝ QR կոդ։ Եթե այո, ապա արդյոք այդ կոդը անպայման պետք է հնարավոր լինի սկանավորել և դրա արդյունքում հավաստիանալ ապրանքի իսկության մեջ։ Եթե այո, ապա արդյոք հենց ընդունող հանձնաժողովի անդամների հեռախոսով/հեռախոսներով պետք է հնարավոր լինի այդ գործողությունները կատարել, թե ձեր համար ընդունելի է նաև մատակարարի հեռախոսով սկանավորման արդյունքները։

2.  Ծանոթություն բաժնի 2.1 կետում գրված մասնավորապես "կամ տվյալ խմբաքանակի որակը հավաստող այլ փաստաթուղթ՝ տրված համապատասխան իրավասու մարմնի կողմից" պահանջում ովքեր են ըստ ձեզ համարվելու իրավասու մարմիններ, մասնավորապես արդյոք Ձեր կողմից իրավասու մարմին է դիտվելու տվյալ ապրանքի վերավաճառքով զբաղվող ընկերությունը։ Եթե ոչ ապա առաջարկում եմ թվարկել, թե ովքեր են ձեր համար դիտարկվելու որպես իրավասու մարմիններ, ովքեր ըստ ձեզ իրավասու են տրամադրել տվյալ խմբաքանակի որակը հավաստող փաստաթուղթ։

3.Ծանոթություն բաժնի 2.1 կետում գրված "կամ տվյալ խմբաքանակի որակը հավաստող այլ փաստաթուղթ՝ տրված համապատասխան իրավասու մարմնի կողմից" պահանջում ինչ "այլ" փաստաթղթի մասին է խոսքը, մասնավորապես արտադրողի կողմից տվյալ մոդելը ներառող հայտարարագիրը արդյոք համարվում է այդպիսի փաստաթուղթ։

4. Ծանոթություն բաժնի 2.1 կետում գրված մասնավորապես "կամ տվյալ խմբաքանակի որակը հավաստող այլ փաստաթուղթ՝ տրված համապատասխան իրավասու մարմնի կողմից" պահանջին բավարարելու կարողություն և իրավասություն ունեցող ՀՀ-ում գործող իրավասու մարմինների տվյալներ արդյոք կարող եք ներկայացնել։ 

4.1. Ծանոթություն բաժնի 2.1 կետում գրված մասնավորապես "կամ տվյալ խմբաքանակի որակը հավաստող այլ փաստաթուղթ՝ տրված համապատասխան իրավասու մարմնի կողմից" պահանջին արդյոք բավարարում են ՀՀ-ում համապատասխանության գնահատման ծառայություններ մատուցող ցանկացած մարմնի կողմից տրված <որակը հավաստող փաստաթղթերը>,թե առկա են առանձնահատուկ լրացուցիչ պահանջներ

5.Վերոնշյալ իրավասու մարմինների իրավասությունը գնահատվելու է ՊՆ ներկայացուցիչների կողմից, թե գործող իրավական ակտերով
Պարզաբանում N 1` 

Հարգելի գործընկեր, Ձեր կողմից «ՀՀ ՊՆ ԳՀԱՊՁԲ-22-9/30» ծածկագրով ընթացակարգի շրջանակում ներկայացված հարցմանն ի պատասխան հայտնում եմ հետևյալը.

1. Հարցման 1-ին կետի առնչությամբ հայտնում եմ, որ սույն ընթացակարգի հրավերով մատակարարվող ապրանքների վրա արագ արձագանքման կոդի (QR կոդ) պարտադիր առկայության վերաբերյալ պահանջ սահմանված չէ։ 

2-րդ կետի առնչությամբ հայտնում եմ, որ իրավասու մարմին է համարվում այն մարմինը, որը օժտված է տվյալ փաստաթուղթը կազմելու և տրամադրելու իրավունքով: Օրինակ՝ փորձարկման արձանագրություն իրավասու է տրամադրել համապատասխան փորձաքննություն իրականացնող մարմինը, իսկ համապատասխանության հավաստագիր իրասվասու է տրամադրել հավաստագրող մարմինը: Վերավաճառք իրականացնող կազմակերպությունը կարող է դիտարկվել որպես իրավասու մարմին, եթե այն Հայաստանի Հանրապետության օրենսդրությանը համապատասխան՝ արտադրողի կողմից ստացել է իր անունից գործելու և սահմանված պարտավորությունների շրջանակներում խնդիրները լուծելու գրավոր թույլտվություն և գործում է ստացված իրավասությունների շրջանակներում:

3-րդ կետի առնչությամբ հայտնում եմ, որ 2.1 կետում նշված «կամ տվյալ խմբաքանակի որակը հավաստող այլ փաստաթուղթ՝ տրված համապատասխան իրավասու մարմնի կողմից» պահանջում «այլ փաստաթուղթը» նշանակում է, որ հանձնման պահին կարող է ներկայացվել «Հրավերի» 2.1 կետում թվարկված փաստաթղթերի փոխարեն ցանկացած այլ փաստաթուղթ, որը կհավաստի մատակարարված ապրանքի խմբաքանակի որակը և տրված կլինի իրավասու մարմնի կողմից: Արտադրողի կողմից տրված հայտարարագիրը կարող է համարվել այդպիսի փաստաթուղթ եթե վերաբերելի լինի մատակարարված խմբաքանակին:

4-րդ կետի առնչությամբ հայտնում եմ, որ նախկինում իրականացված գնման ընթացակարգերի շրջանակներում՝ բացառությամբ ՀՀ-ում գործող արտադրողների կողմից տրամադրված փաստաթղթերի, ինչպես նաև չգրանցված դեղերի վերաբերյալ ՀՀ ԱՆ ՀՀ «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲ ընկերության կողմից տրված տեղեկանքների և ՀՀ ԱՆ-ի հրամանով հաստատված ախտահանիչ նյութերի օգտագործման ձեռնարկների, ՀՀ-ում գործող որևէ մարմնի կողմից տրամադրված այլ փաստաթուղթ մատակարարների կողմից չի ներկայացվել, ուստի իրավասությունների գնահատման կարիք չի առաջացել և այդ մարմինների վերաբերյալ տվյալների ՀՀ պաշտպանության նախարարությունը չի տիրապետում։

4.1  կետի առնչությամբ հայտնում եմ, որ եթե ՀՀ-ում համապատասխանության գնահատման ծառայություններ մատուցող մարմինը իրավասու է տրամադրել խմբաքանակի որակը հավաստող փաստաթուղթ, ապա այդ փաստաթուղթն ընդունելի է։

5-րդ կետի առնչությամբ հայտնում եմ, որ ընդունող հանձնաժողովի կողմից՝ փաստաթղթերը տրամադրած մարմնի կողմից ներկայացված փաստաթուղթը տրամադրելու իրավասությունները, գնահատվելու են գործող իրավական ակտերի հիման վրա։

Սույն հայտարարության հետ կապված լրացուցիչ տեղեկություններ ստանալու համար կարող եք դիմել 

«ՀՀ ՊՆ-ԳՀԱՊՁԲ-22-9/30»  ծածկագրով գնահատող հանձնաժողովի քարտուղար` Ա. Մաղաքյանին:  
Հեռախոս՝ 010-66-24-94։

Էլեկոտրանային փոստ՝ a.maghaqyan@mil.am։

